
Ղեկավարվելով <<Հանրակրթության մասին>> Հայաստանի Հանրապետության  օրենքի 7-րդ հոդվածի 6.1-րդ մասի պահանջով` Հայաստանի Հանրապետության  կառավարությունը  որոշում է. 

     1. Հաստատել ուսումնական հաստատությանն օտար լեզվով կրթություն  կազմակերպելու  թույլտվություն տալու  կարգը` համաձայն  հավելվածի: 

2. Սույն  որոշումն  ուժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Արմեն Աշոտյան
Հավելված   

 ՀՀ կառավարության 

«   » ------ 2011թ. 

№        Ն- որոշման  

ԿԱՐԳ 
ՈՒՍՈՒՄՆԱԿԱՆ ՀԱՍՏԱՏՈՒԹՅԱՆՆ ՕՏԱՐ ԼԵԶՎՈՎ  ԿՐԹՈՒԹՅՈՒՆ ԿԱԶՄԱԿԵՐՊԵԼՈՒ  ԹՈՒՅԼՏՎՈՒԹՅՈՒՆ  ՏԱԼՈՒ
1. Սույն կարգով կանոնակարգվում են «Հանրակրթության մասին» Հայաստանի Հանրապետության օրենքի 7-րդ հոդվածի 6.1-րդ մասով  սահմանված` ուսումնական հաստատությանն օտար լեզվով կրթություն կազմակերպելու թույլտվություն տալու հետ կապված իրավահարաբերությունները։
2. Օտար լեզվով կրթական ծրագրեր իրականացնելու թույլտվություն ստանալու համար ոչ պետական, ինչպես նաև միջպետական, միջկառավարական համաձայնագրերով ստեղծված ուսումնական հաստատությունը նոր ուսումնական տարվա սկզբից առնվազն մեկ ամիս առաջ Հայաստանի Հանրապետության  կրթության և գիտության  նախարարություն (այսուհետ` նախարարություն)  է ներկայացնում՝
1) դիմում օտար լեզվով կրթություն կազմակերպելու  թույլտվություն ստանալու մասին,  

2) տեղեկանք ուսումնական հաստատության գործունեության վերաբերյալ, պետռեգիստրի  վկայականի, կանոնադրության և հանրակրթական համապատասխան գործունեություն իրականացնելու լիցենզիայի պատճենները,

3) ուսումնական ծրագրերը և ուսումնական պլանները, որոնցում նշված են, թե որ առարկաներն են դասավանդվելու հայերեն  և որոնք՝ օտար լեզվով,

4) տեղեկանք այն մասին, որ միջազգային կրթական տվյալ ծրագիրը չի հակասում հանրակրթության պետական չափորոշչի պահանջներին,

 5) տեղեկանք միջազգային կրթական ծրագրի և Հայաստանի Հանրապետությունում  կիրառվող գնահատման համակար​գե​րի համապատասխանության վերաբերյալ,

 6) տեղեկանք այն մասին, թե միջազգային ծրագրով ներկայացված յուրաքանչյուր առարկա և համապատասխան գրականությունը Հայաստանի Հանրապետության  հանրակրթության պետական չափորոշչով նախատեսված որ բնագավառին (բնագավառներին) է վերաբերում` ըստ կրթական  աստիճանի,

7) տեղեկանք Հայաստանի Հանրապետության քաղաքացի հանդիսացող սովորողների համար հայագիտական առարկաների ուսուցումը հայերենով կազմակերպելու վերաբերյալ,

8) տեղեկանք սովորողներին տրվելիք` Հայաստանի Հանրապետության  պետական ավարտական վկայականում գրանցվող առարկաների ցանկի վերաբերյալ,

9) տեղեկանք Հայաստանի Հանրապետության քաղաքացի չհանդիսացող սովորողների համար իրենց ընտրած լեզվով հայոց պատմություն առարկայի պարտադիր դասընթացներ կազմակեր​պե​լու վերաբերյալ,
10) միջպետական կամ  միջգերատեսչական համաձայնագրի  կամ առնվազն տասը պետություններում գործող միջազգային որևէ կրթական ծրագիր իրականացնելու համապատասխան թույլտվության պատճենը:

3.  Նախարարությունը հատուկ գրանցամատյանի միջոցով  վարում է օտար լեզվով կրթական ծրագրեր իրականացնելու թույլտվություն ստանալու համար ոչ պետական, ինչպես նաև միջպետական, միջկառավարական համաձայնագրերով ստեղծված ուսումնական հաստատություններից ստացված դիմումների (այսուհետ` դիմում) հաշվառում:
4. Դիմումները քննարկվում են` ըստ դրանց նախարարություն ներկայացման հերթականության: 
5. Դիմումը  «Հանրակրթության մասին» Հայաստանի Հանրապետության օրենքի 7-րդ հոդվածի 6.1-րդ մասի կամ սույն կարգի պահանջներին չհամապատասխանելու դեպքում` նախարարությունը հնգօրյա ժամկետում դիմումը ներկայացնողին տեղեկացնում է այդ մասին և առաջարկում տասնօրյա ժամկետում վերացնել նշված թերությունը, ինչը դիմումը ներկայացնողի կողմից չկատարելու դեպքում դիմումը վերադարձվում է:  
 6. Դիմումը «Հանրակրթության մասին» Հայաստանի Հանրապետության օրենքի 7-րդ հոդվածի 6.1-րդ մասի և սույն կարգի պահանջներին համապատասխանելու դեպքում նախարարությունը մեկամսյա ժամկետում, սահմանված կարգով, առաջարկություն է ներկայացնում Հայաստանի Հանրապետության կառավարություն՝ տվյալ ուսումնական հաստատությանն օտար լեզվով կրթություն կազմակերպելու թույլտվություն տալու վերաբերյալ: 
7. Տվյալ ուսումնական հաստատությանն օտար լեզվով կրթություն կազմակերպելու թույլտվություն տալու մասին Հայաստանի Հանրապետության կառավարության որոշման մեջ նշվում է`

1) թույլտվության ժամկետը (3 տարի),
2) իրականացվող միջազգային կրթական ծրագիրը,

3) ինչ օտար լեզվով (լեզուներով) է կազմակերպվելու կրթությունը
8. Օրենքով նախատեսված թվով ուսումնական հաստատությունների օտար լեզվով կրթական ծրագրեր իրականացնելու թույլտվություն տալուց հետո նախարարությունն այդ մասին զանգվածային լրատվամիջոցներով տեղեկացնում է հանրությանը և դիմումների հետագա  քննարկումը դադարեցվում է:
9. Հայաստանի Հանրապետության կառավարության կողմից օտար լեզվով կրթություն կազմակերպելու թույլտվության երկարաձգումը կատարվում է նախարարության ներկայացմամբ`  թույլտվության ժամկետի ավարտից առնվազն մեկ ամիս առաջ:

10. Տվյալ ուսումնական հաստատությանն օտար լեզվով կրթություն կազմակերպելու թույլտվության պայմանների ապահովման նկատմամբ հսկողությունն իրականացնում է նախարարությունը: 

11. Տվյալ ուսումնական հաստատության կողմից օտար լեզվով կրթություն կազմակերպելու թույլտվության որևէ պայմանի խախտման դեպքում նախարարությունն ուսումնական հաստատությանը նախազգուշացնում է մեկամսյա ժամկետում խախտումը վերացնելու անհրաժեշտության մասին:
12. Սահմանված ժամկետում խախտումը չվերացվելու, ինչպես նաև  տվյալ ուսումնական հաստատության լիցենզիայի դադարեցման դեպքում Հայաստանի Հանրապետության կառավարությունը նախարարության ներկայացմամբ  որոշում է կայացնում օտար լեզվով կրթություն կազմակերպելու թույլտվության դադարեցման մասին:
---------------------
Տեղեկանք
 Կառավարության որոշման ընդունման դեպքում   այլ իրավական  ակտերում  փոփոխություններ և լրացումներ կատարելու   անհրաժեշտություն չկա:

                                                         Տեղեկանք
       Հ Հ  կառավարության   որոշումը  ընդունելու  դեպքում  պետական բյուջեում  ծախսերի  էական ավելացում   չի նախատեսվում:

                                                Տեղեկանք  հիմնավորում
Անհրաժեշտությունը Հիմք  ընդունելով <<Հանրակրթության մասին>> ՀՀ օրենքի պահանջը` ապահովել հանրակրթության  համապատասխանությունը միջազգային կրթական չափանիշներին:  

Ընթացիկ իրավիճակը և խնդիրները-

 օտարալեզու ուսումնական հաստաությունների  գործունեության թույլտվության և  համակարգմանն ուղղված  <<Հանրակրթության մասին>> ՀՀ օրենքի պահանջներին համապատասխան որևէ ակտ չկա:   

Տվյալ բնագավառում  իրականացվող քաղաքականությունը- Հանրակրթության համակարգում ներդնել միջազգային առնվազն տաս երկրներում փորձաքննություն անցած կրթական ծրագրեր, ապահովել  կրթության որակի աճ, տեղ տալով միջազգային այընտրանքաին կրթական ծրագրերին:  

Կարգավորման նպատակը և բնույթը- Հայաստանում ներդնել միջազգային կրթական չափանիշներին համահունչ կրթական ծրագիր: 

Ակնկալվող արդյունքները- Որակյալ կրթություն :

Արմեն Աշոտյան

«ՈՒՍՈՒՄՆԱԿԱՆ ՀԱՍՏԱՏՈՒԹՅԱՆԸ ՕՏԱՐ ԼԵԶՎՈՎ  ԿՐԹՈՒԹՅՈՒՆ ԿԱԶՄԱԿԵՐՊԵԼՈՒ  ԹՈՒՅԼՏՎՈՒԹՅՈՒՆ  ՏԱԼՈՒ»                                        

                                                            ամփոփ  աղյուսակ

	առաջադրող մամինը
	առաջարկության բովանդակությւնը
	

	ՀՀ ֆինանսների նախարարություն
	1. Անընդունելի ենք համարում ներկայացված Նախագիծը, քանի որ “Հանրակրթության մասին” Հայաստանի Հանրապետության օրենքի 7-րդ հոդվածի 6.1-րդ մասի համաձայն ՀՀ կառավարությունը պետք է հաստատի ուսումնական հաստատությանը օտար լեզվով կրթություն կազմակերպելու թույլտվություն տալու կարգը: Սակայն Նախագծով հաստատվող կարգում թույլտվությանը վերաբերող ոչ մի դրույթ նախատեսված չէ, մասնավորապես կարգում պետք է նախատեսել դրույթներ այն մասին, թե ուսումնական հաստատությունները երբ և որ մարմին պետք է դիմեն և ինչ ժամկետում, ինչպես նաև ինչ փաստաթղթեր և ինչ չափանիշներ պետք է ապահովեն: 


	1.կատարվե է 

	ՀՀ արդարադատության նախարարություն 
	       1. Որոշման նախագծի հավելվածով հաստատված կարգի 3-րդ կետի 1-ին ենթակետն անհրաժեշտ է խմբագրել և սահմանել դիմումի ներկայացման  հստակ ձև: 

       2. Կարգի 5-րդ կետում «ներկայացնում» բառից հետո անհրաժեշտ է լրացնել «Հայաստանի Հանրապետության» բառերը:  

       3. Կարգի 5-րդ կետում «օրենսդրությամբ» բառն անհրա​ժեշտ է փոխարինել «օրենքով» բառով` նկատի ունենալով ՀՀ Սահմանադրության 83.5 հոդվածի 4-րդ մասի և «Իրավական ակտերի մասին» Հայաստանի Հանրապե​տության օրենքի 9-րդ հոդվածի 4-րդ մասի 4-րդ կետի պահանջները: 

       4. Կարգի 6-րդ կետով նախատեսվում է հանրակրթական դպրոցների շրջանավարտների կամ 12-րդ դասարանի սովորողների ընդգրկումը միջազգային օտարա​լեզու ծրագրում: Առաջար​կում ենք սույն կետը հանել` հաշվի առնելով, որ վերջինս չի հանդիսանում որոշման նախագծի հավելվածով հաստատված կարգի կարգավոր​ման առարկա: 

	1.մասնակի կատարվել է 
2.կատարվել է 

3.կատարվել է 

4.կատարվել է 

























































































































































